
ЌОНУНИ

ЉУМЊУРИИ ТОЉИКИСТОН
 Дар бораи љамъоварии пораву партовњои металлњои сиёњ ва ранга 

(Ахбори Маљлиси Олии Љумњурии Тољикистон, с.2004, № 2, мод. 34; с.2005, №12, мод. 652)

Маљлиси намояндагон 19 ноябри соли 2003 ќабул кардааст

Маљлиси миллї 12 феврали соли 2004 љонибдорї намудааст

Ќонуни мазкур асосњои њуќуќї ва ташкилии фаъолияти шахсони њуќуќї ва воќеиро оиди љамъоварї, коркард ва фурўши пораву партовњои металлњои сиёњ ва ранга муќаррар намуда, талаботи асосї, њамчунин њуќуќу ўњдадорї ва масъулияти иштироккунандагони муносибатњои њуќуќиеро, ки дар соњаи љамъоварии оњанпора ба миён меоянд, муайян мекунад.

Боби 1. 

Муќаррароти умумї

Моддаи 1. Маќсади Ќонуни мазкур
Маќсади Ќонуни мазкур таъмин намудани амнияти иќтисодии Љумњурии Тољикистон, муњайё кардани шароит барои ба муомилоти хољагї ворид намудани пораву партовњои металлњои сиёњ ва ранга њамчун манбаи ашёи иловагї, нигоњдории захирањои ашёи хом ва њифзи муњити зист мебошад.

Амали Ќонуни мазкур ба муносибатњои љамъоварии (хариди) порањои металлњои ќиматбањо дахл надорад.

Моддаи 2. Мафњумњои асосї
Дар Ќонуни мазкур мафњумњои асосии зерин истифода бурда мешаванд:

металлњои сиёњ - металлњо, ѓилзат (консентратњо), хокаю гард ва хўлаи оњан;

металлњои ранга - металлу хўла ва хокаву гарди алюминий, висмут, волфрам, кадмий, кобалт, магний, мис, молибден, никел, ќалъагї, сурб, титан, руњ; ѓилзати волфрам, молибден, ниобий, рутилий, сирконий ва металлњои нодири заминї;

партовњои металлњои сиёњ ва ранга - партовњои саноатии њамаи марњилањои коркард, ки дар таркибашон металлњои сиёњ ва ранга доранд ё худ аз њамин металлњо иборатанд ва њангоми гудозиш ва корњои дигари металлургї њосил мешаванд ва њамчунин маснуот ва ќисмњое, ки дар рафти истењсолот бо нуќсон тавлид мешаванд;

оњанпорањои рўзгор - пораи металлњои сиёњ ва рангае, ки њангоми ба маќсади шахсї истифода бурдани маснуоту ќисмњои металлњои сиёњу ранга аз тарафи шањрвандон њосил мегарданд;

оњанпора - аз партовњои истењсолот ва истеъмолот иборат аст, ки аз маснуоти нодаркор ва ё хусусиятњои истеъмолии худро гумкардаи саноатї ва таъиноти маишї, ќисматњои он, таљњизоту механизмњо, конструксияњо, воситањои наќлиёт, техникаи њарбї ва манбаъњои дигар њосил шуда, танњо барои коркарди дубора таъин гардидаанд;

љамъоварии оњанпора - фаъолияти хољагї доир ба љамъоварї кардан, харидан, људо карда гирифтан ва интиќол додани металлњои сиёњ ва ранга ба амбори муваќќатї, коркард ва ё истифодаи нињоии онњо дар корхонаи металлургї;

коркарди оњанпора - фаъолияти хољагї доир ба љамъоварии пораи металлњои сиёњу ранга барои истифода бурдан њамчун ашёи хоми истењсолоти металлургї (људо кардан ба хелњо, буридан, реза кардан, прессонидан, брикет сохтан, гудохтан ва ѓайра), ки дар натиља шакл ё њолати аввалаи онњо таѓйир меёбад;

фурўхтани (ё додани) оњанпора - фурўхтан, бепардохт ё бопардохт ба шахси сеюм додани оњанпораи љамъоварї ва ё коркардашуда;

љамъоварии (харидани) пораю партовњои металлњои сиёњ ва ранга - фаъолияти шахсони њуќуќї ва воќеї, ки барои љамъоварии (харидани) пораву партовњои металлњои сиёњу рангаи саноатию рўзгор ва супоридани (фурўхтани) онњо равона гардидааст;

санади партовгардонї - њуљљати дорои шакли муќарраршудаи њисоботи ќатъї, ки партов гардонидани амволи шахси њуќуќиро тасдиќ менамояд ва замимаи њатмии санади аз њисоб баровардани амволи металлдор њисобида мешавад;

љамъоварандаи оњанпора (пораву партовњои металлњои сиёњ ва ранга) - шахси њуќуќие, ки барои љамъоварї кардани (харидани) оњанпора иљозатнома дорад;

супорандаи оњанпора (пораву партовњои металлњои сиёњ ва ранга) - шахси њуќуќї ё воќеии молики оњанпорае, ки дар рафти истењсоли оњанолот, дар рўзгор ва ё њангоми харидани партови металл ё худ партовгардонии маснуоти (амволи) металлдор соњиб шудааст;

мутасаддии љамъоварї кардани оњанпора - шахсони њуќуќї ва воќеие, ки аз номи ва бо супориши корхонањои махсуси металлургї ё корхонањои истењсолию захиракунї оњанпора љамъоварї мекунанд (мехаранд);

баённомаи супорандаи (фурўшандаи) оњанпора - аризаи шаклан муќарраршудаи шахси њуќуќї ва ё воќеї ба номи маќоми салоњиятдори њокимияти иљроия, ки он маълумотро оид ба манбаи пайдоиши оњанпора дар бар мегирад;

корхонаи истењсолию љамъоварикунандаи оњанпора - шахси њуќуќие, ки маќомоти њокимияти давлатї онро барои фаъолияти соњаи истифодаи партову амволи металлдор, захира намудани (љамъоварї кардан ва харидани) оњанпора, коркард ва фурўши ашёи мустаъмали металлдор ба корхонањои металлургї ваколатдор гардонидааст.

Моддаи 3. Ќонунгузории Љумњурии Тољикистон дар бораи љамъоварии пораву партовњои металлњои сиёњ ва ранга
Ќонунгузории Љумњурии Тољикистон дар бораи љамъоварии пораву партовњои металлњои сиёњ ва ранга ба Конститутсияи (Сарќонуни) Љумњурии Тољикистон асос ёфта, аз њамин Ќонун, дигар санадњои меъёрии њуќуќии Љумњурии Тољикистон ва њамчунин санадњои њуќуќии байналмилалие, ки Љумњурии Тољикистон эътироф кардааст, иборат мебошад.

Моддаи 4. Принсипњои асосии сиёсати давлатї дар соњаи љамъоварии пораву партовњои металлњои сиёњ ва ранга
Принсипњои асосии сиёсати давлатї дар соњаи љамъоварии металлњои сиёњ ва ранга инњоянд:

-таъмини бехатарии иќтисодии Љумњурии Тољикистон;

-таъмини нигоњдории амволи давлатї, шахсони њуќуќї ва воќеї њангоми љамъоварии металлњои сиёњ ва ранга;

-ба њам мувофиќ намудани манфиати иќтисодї ва экологии љамъият;

-оќилона бо њам мувофиќ намудани чорањои иќтисодї ва маъмурии танзими љамъоварии металлњои сиёњ ва ранга;

-ба роњ мондани бањисобгирї ва њисоботдињї доир ба љамъоварї ва фурўши металлњои сиёњ ва ранга.

Моддаи 5. Ваколатњои Њукумати Љумњурии Тољикистон дар соњаи љамъоварии пораву партовњои металлњои сиёњ ва ранга
Ваколатњои асосии Њукумати Љумњурии Тољикистон дар соњаи љамъоварии пораву партовњои металлњои сиёњ ва ранга чунин аст:

-њимояи манфиатњои иќтисодии Љумњурии Тољикистон дар соњаи љамъоварии пораву партовњои металлњои сиёњ ва ранга;

-тартиб додани лоињаи санадњои меъёрии њуќуќї, стандартњо, меъёру ќоидањое, ки тартиби љамъоварї кардани пораву партовњои металлњои сиёњ ва рангаро муайян мекунанд;

-муайян кардани тартиби иљозатномадињї барои фаъолияти љамъоварї намудани пораву партовњои металлњои сиёњ ва ранга;

-муайян кардани усулњои умумии ташкил ва гузаронидани назорати давлатї дар соњаи фаъолияти љамъоварии пораву партовњои металлњои сиёњ ва ранга;

-ташкили бањисобгирї ва њисоботдињї дар соњаи фаъолияти љамъоварї кардани пораву партовњои металлњои сиёњ ва ранга;

-муњайё кардани шароит барои таъмини эњтиёљоти иќтисодиёти Љумњурии Тољикистон ба пораву партовњои металлњои сиёњ ва ранга;

-муќаррар намудани тартиби аз њисоб баровардан ва партовгардонии амволи давлатии металлдор;

-муќаррар кардани вазифаи маќомоти давлатии њокимияти мањаллї ва салоњияти онњо дар соњаи љамъоварї намудани пораву партовњои металлњои сиёњ ва ранга;

-андешидани тадбирњо барои пешгирї намудани дуздии металлњо, таракаи ќисмњои таљњизот, воситањои сигналдињї ва алоќа, объектњои энергиядењ ва наќлиёт;

-тасдиќ кардани рўйхати намудњои металлњои сиёњ ва рангае, ки дар рўзгор пайдо мешаванд ва меъёрњои супоридани пораву партовњои металлњои сиёњ ва ранга, ки барояшон пешнињоди баённома зарур нест;

-муќаррар кардани тартиби содироти пораву партовњои металлњои сиёњ ва ранга;

-иљрои дигар ваколатњое, ки њамин Ќонун ва санадњои дигари меъёрии њуќуќии Љумњурии Тољикистон пешбинї намудаанд.

Боби II. 

Талаботи умумї нисбати љамъоварии пораву 

партовњои металлњои сиёњ ва ранга

Моддаи 6. Чорањои муњофизатии танзими љамъоварии пораву партовњои металлњои сиёњ ва ранга
Бо ќарори маќомоти њокимияти мањаллї муваќќатан (то як сол) чорањои муњофизатие татбиќ шуда метавонанд, ки љамъоварии оњанпораро мањдуд мекунанд. Маќомоти ваколатдор метавонанд њангоми додани иљозатнома барои фурўхтани њиссаи муайяни љамъоварии баъзе навъњои оњанпора озмун гузаронанд.

Њукумати Љумњурии Тољикистон номгўи оњанпорањоеро, ки аз шахсони воќеї (супорандагони оњанпора) харида гирифтанашон манъ аст, муќаррар мекунад. Маќомоти њокимияти мањаллї мувофиќи тартиботи муќаррарнамудаи Њукумати Љумњурии Тољикистон барои аз шахсони воќеї ќабул карда гирифтани баъзе намудњои оњанпора метавонад мањдудиятњои иловагї муќаррар намоянд.

Моддаи 7. Тартиби танзими љамъоварии пораву партовњои металлњои сиёњ ва ранга аз тарафи маќомоти ваколатдор
Маќомоти ваколатдори Њукумати Љумњурии Тољикистон, истифодаи амволу партовњои истењсолии металлдор, фаъолияти супоранда ва љамъоварандаи оњанпораро бо маќсади пешгирии њодисањои ба давлат расонидани зиёни иќтисодї ва экологї тањти назорат мегирад.

Њукумати Љумњурии Тољикистон ваколати маќомоти давлатии њокимияти мањаллиро барои ташаккули низоми бањисобгирии манбаи иттилоотї дар соњаи љамъоварии пораву партовњои металлњои сиёњ ва ранга муайян мекунад.

Мўњлати пешнињоди иттилоотро доир ба љамъоварии пораву партовњои металлњои сиёњ ва ранга (аз љониби супоранда ва љамъоварандаи оњанпора) маќомоти давлатии омор муќаррар менамоянд.

Маќомоти ваколатдори Њукумати Љумњурии Тољикистон, дар якљоягї бо маќомоти њокимияти мањаллї низоми анборњои давлатии пораву партовњои металлњои сиёњ ва рангаро ба роњ мемонанд, барои љамъоварии пораву партовњои металлњои сиёњ ва ранга аз корхонањои (ташкилотњои) давлатї ва барои минтаќањое, ки муассисањои хариду фурўши пораву партовњои металлњои сиёњ ва ранга надоранд, корхонањои давлатї барпо менамоянд, њуљљатњои меъёрие тартиб дода, дар амал љорї мекунанд, ки барои ташкили чунин корхонањо ва фаъолияти онњо мадад намоянд.

Маќомоти ваколатдори Њукумати Љумњурии Тољикистон, ки барои ташкили доду гирифти (бозори) пораву партовњои металлњои сиёњ ва ранга муайян шудаанд, дар якљоягї бо маќомоти њокимияти мањаллї сиёсати давлатиро дар соњаи љамъоварии пораву партовњои металлњои сиёњ ва ранга ба амал мебароранд.

Моддаи 8. Субъектњои муносибатњои њуќуќї дар соњаи љамъоварии пораву партовњои металлњои сиёњ ва ранга
Субъектњои муносибатњои њуќуќї дар соњаи љамъоварии пораву партовњои металлњои сиёњ ва ранга инњо мебошанд:

љамъоварандагони оњанпора:

- шахсони њуќуќие (корхонаю муассиса, ташкилотњое), ки дар асоси иљозатномаи гирифтаашон ва бо тартиби муќарраргардида пораву партовњои металлњои сиёњ ва рангаро љамъоварї ва ќабул мекунанд (мехаранд);

- шахсони воќеї, ки њамчун соњибкорони барои љамъоварии пораву партовњои металлњои сиёњу ранга иљозатномадошта ба ќайд гирифта шудаанд;

супорандагони оњанпора:

- шахсони њуќуќие (корхонаю муассиса, ташкилотњое), ки пораву партовњои металлњои сиёњ ва рангаи дар рафти фаъолияти истењсолї ва дигар фаъолияти корхона њосилшударо љамъоварї мекунанд ва месупоранд (мефурўшанд) ва њуљљатњое доранд, ки ба пораву партовњои металлњои сиёњ ва ранга њуќуќи моликият доштани онњо ва ё манбаи пайдоиши оњанпораро тасдиќ менамоянд;

- шахсони воќеие, ки партовњои металлњои сиёњ ва рангаи дар рўзгор ва аз истифодаи таљњизоту мошинњои хусусиашон њосилшавандаро мефурўшанд;

- шахсони њуќуќї ва воќеие, ки њамчун соњибкорони ба ин ё он намуди фаъолият иљозатномадошта пораву партовњои металлњои сиёњ ва рангаро љамъоварї мекунанд (мефурўшанд).

Моддаи 9. Иљозатномадињии фаъолияти тайёр кардан, коркард ва фурўши пораву партовњои металлњои сиёњ ва ранга

Иљозатномадињии фаъолияти тайёр кардан, коркард, фурўши пораву партовњои металлњои сиёњ ва ранга тибќи Ќонуни Љумњурии Тољикистон «Дар бораи иљозатномадињї ба баъзе намудњои фаъолият» анљом дода мешавад. (ЌЉТ 28.12.05, 139)

Моддаи 10. Шартњои њатмї оид ба љамъоварии пораву партовњои металлњои сиёњ ва ранга
Шартњои њатмии љамъоварї (захира) кардани пораву партовњои металлњои сиёњ ва ранга инњоянд:

- риояи ќонунгузории Љумњурии Тољикистон, меъёру ќоидањои экологї, санитарию эпидемиологї, гигиенї ва зидди сўхтор;

- мављудияти (бо њуќуќи моликият ё иљора) бино (майдонча), таљњизоте, ки пораву партовњои металлњои сиёњ ва рангаро дар он љо захира мекунанд ва мавриди коркард ќарор медињанд;

- мувофиќати таљњизоти истифодашаванда ба меъёру талаботи техникї;

- аз назорати радиатсионї ва пиротехникї гузаронидани пораву партовњои љамъовардашудаи металлњои сиёњ ва ранга;

- мављудияти мутахассисоне, ки барои идоракунии таљњизоти љавобгўи меъёру ќоидањои амалкунанда аз санљиш гузаштаанд.

Шахсони њуќуќї ва воќеї дар муносибат намудан бо пораву партовњои металлњои сиёњ ва ранга бояд стандартњои муќарраршуда, меъёрњои экологї ва санитарї, ќоида ва талаботи бехатариро риоя намоянд.

Биноњои ќабул ва нигоњдории пораву партовњои металлњои сиёњ ва ранга (пунктњои ќабули оњанпора) бояд таљњизонида шуда бошанд ва тибќи лоињањое, ки бо маќомоти назорати давлатии санитарию эпидемиологї мувофиќа шудаанд ва аз экспертизаи экологї гузаштаанд, истифода карда шаванд.

Барои иљрои талаботи стандартњои техникие, ки нисбати пораву партовњои металлњои сиёњ ва ранга муќаррар гардидаанд ва бо маќсади бањисобгирии дурусти ибтидоии онњо иншоотњои ќабулу нигоњдории пораву партовњои металлњои сиёњ ва ранга (пунктњои ќабули оњанпора) бояд асбобњои назорату ченак, сангу тарозу ва дигар таљњизоте дошта бошанд, ки бо тартиби муќарраргардида аз санљиш гузаштаанд.

Моддаи 11. Бањисобгирї оид ба љамъоварии пораву партовњои металлњои сиёњ ва ранга
Пункти ќабул ва нигоњдории пораву партовњои металлњои сиёњ ва рангаи шахсони њуќуќї ва воќеї бояд дорои лавњае бошад, ки дар рўи он ному суроѓаи њуќуќї, ному насаби роњбар, ном ё раќами пункти ќабул ва нигоњдории пораву партовњои металлњои сиёњ ва ранга, маълумотњои асосии иљозатнома ва рўзу соати кор сабт шуда бошанд.

Шахсони њуќуќї ва воќеї вазифадоранд пораву партовњои металлњои сиёњ ва рангаи њар пункти ќабулу нигоњдории пораву партовњои металлњои  сиёњ ва рангаро ба њисоб гиранд. Пораву партовњои металлњои сиёњ ва ранга алоњида ба њисоб гирифта мешаванд. Маълумот оид ба пораву партовњои металлњои сиёњ ва ранга, ки ќабул гардидаанд, дар дафтари ќайд, санадњои ќабулу супурдани оњанпора ва дигар њуљљатњои бањисобгирии муњосибавї бо тартиби муќарраргардида сабт карда мешавад.

Њама навиштаљотњо дар дафтари бањисобгирї дарњол баъди ќабули пораву партовњои металлњои сиёњ ва ранга сабт мешаванд. Дар зери њар тасњењу ислоњоти дафтар шахси масъули ќабулкунандаи пораву партовњои металлњои сиёњ ва ранга имзо намуда, шахси њуќуќї ё воќеї, ки барои чунин фаъолият иљозатнома дорад, мўњр мезанад. Дар дафтар сатри холї гузоштан мумкин нест. Њар рўз дар охири кор натиљаи якрўзаи љамъоварии пораву партовњои металлњои сиёњ ва ранга хаттї љамъбаст карда мешавад. Тартиби пур кардани дафтари бањисобгириро маќоми ваколатдор муайян мекунад. Дафтари пуршудаи бањисобгирї дар давоми се сол нигоњ дошта, пас аз он ба бойгонї супорида мешавад.

Пораву партовњои металлњои сиёњ ва ранга аз пунктњои ќабул ба пункти истифодабарии нињої танњо њангоми дар борхати наќлиёт будани ќайде, ки онњо маводи радиатсионї ва тарканда надоранд, расонида мешаванд.

Моддаи 12. Тартиби содироти пораву партовњои металлњои сиёњ ва ранга
Пораву партовњои металлњои сиёњ ва ранга дар сурати зиёд шудани захираашон ва талабот надоштани корхонањои Љумњурии Тољикистон ба онњо аз тарафи корхонањое, ки таљњизоти техникии зарурї ва иљозатнома барои ин намуди фаъолият доранд, тибќи ќонунгузории Љумњурии Тољикистон содир карда мешаванд.

Моддаи 13. Ўњдадорињои супорандаи оњанпора
Супорандаи оњанпора (шахси њуќуќї) ўњдадор аст бо тартиби муќарраркардаи маќомоти ваколатдор доир ба манбаи пайдоиши пораву партовњои металлњои сиёњ ва ранга ва партовгардонии амволи металлдор маълумот пешнињод кунад.

Барои шахсони њуќуќї њангоми супоридани пораву партовњои металлњои сиёњ ва ранга њуљљати дорои маълумоти зарурї баённомаи супорандаи оњанпора ба њисоб меравад, ки дар он доир ба пораву партовњои металлњои сиёњ ва рангаи супоридашуда оиди аз њисоб баровардан ва партовгардонии амвол маълумот сабт карда мешавад.

Барои шахсони воќеї њангоми супоридани пораву партовњои металлњои сиёњ ва ранга њуљљати дорои маълумоти зарурї баённомаи супорандаи оњанпора (оњанпорафурўш) ба њисоб меравад, ки дар он маълумоти шиносномаи супорандаи оњанпора (оњанпорафурўш), рўйхати пораву партовњои металлњои сиёњ ва ранга бо зикри манбаи пайдоиши он сабт гардидааст. Баённомаи супорандаи оњанпора (оњанпорафурўш) њангоми супоридани пораву партовњои металлњои сиёњ ва ранга ба шахси љамъовардаи (харидори) пораву партовњои металлњои сиёњ ва ранга бо ќайди маќомоти ваколатдор пешнињод карда мешавад.

Шањрвандон њуќуќ доранд (дар њолати пешнињод кардани шиноснома ё њуљљати дигар) пораву партовњои металлњои сиёњ ва рангаеро, ки дар рўзгор ва аз истифодаи таљњизоту мошинњои хусусиашон пайдо мешаванд, љамъоварї намоянд ва супоранд. Онњо танњо пораву партовњои металлњои сиёњ ва рангаи рўзгорро бе њуљљате, ки моликияти хусусї будани онњоро тасдиќ менамояд, супурда метавонанд.

Моддаи 14. Ўњдадорињои љамъоварандаи оњанпора
Шахсони њуќуќї ва воќеие, ки бо фаъолияти љамъовариву нигоњдорї, њамлу наќл, партовгардонї ва ба истеъмолкунандагон супурдани пораву партовњои металлњои сиёњ ва ранга машѓуланд, ўњдадоранд, ки:

- барои фаъолияти  тайёр кардан, коркард ва фурўши пораву партовњои металлњои сиёњ ва ранга иљозатнома дошта бошанд; (ЌЉТ 28.12.05, 139)
- биною майдонњои худї ё иљоравии ба меъёрњои зидди сўхтор, санитарї ва экологї љавобгўй дошта бошанд;

- барои иншоот ва фаъолият њуљљатњои лоињавї ва иљозатнома дошта, онњо бо тартиби муќарраргардида ба расмият дароварда шуда бошанд;

- барои ба муњити зист партофтану рехтани моддањои олудакунанда ва љойгиронидани оњанпораву партовњои истењсолот ва истеъмолот њуљљатњои лоињавии аз тарафи маќомоти махсуси ваколатдори давлатии соњаи њифзи муњити зист додашуда дошта бошанд;

- пораву партовњои металлњои сиёњ ва рангаро аз шањрвандон танњо дар сурати нишон додани шиноснома ё њуљљати дигари шахсияти супорандаи оњанпораро тасдиќкунанда ќабул карда гиранд.

Љамъоварандаи оњанпора ўњдадор аст њангоми харидани пораву партовњои металлњои сиёњ ва ранга аз оњанпорафурўш баённома талаб намояд, мувофиќи њамин Ќонун бањисобгирии пораву партовњои металлњои  сиёњ ва рангаи харидашударо ба роњ монад.

Пораву партовњои металлњои сиёњ ва рангаро бе њуљљати тасдиќкунандаи пайдоиши онњо, ѓайр аз оњанпорањои рўзгор, ќабул кардан манъ аст.
Боби III. 

Муќаррароти хотимавї

Моддаи 15. Љавобгарї барои вайрон кардани Ќонуни мазкур
Шахсони њуќуќї ва воќеї, ки муќаррароти Ќонуни мазкурро вайрон мекунанд, мутобиќи ќонунгузории Љумњурии Тољикистон ба љавобгарї кашида мешаванд.

Моддаи 16. Тартиби мавриди амал ќарор додани Ќонуни мазкур
Ќонуни мазкур пас аз интишори расмї мавриди амал ќарор дода мешавад.

